
Ed. 373. Framhalds-nefndarálit

um frumvarp til laga um breytingu á lögum 8. okt. 1883, um bæjarstjórn á Ak- 
ureyri.

Frá allsherjarnefnd.

Eftir að nefndin hafði gengið frá máli þessu til 2. umr. hefir henni bor- 
ist skjal, þar er ýmsir gegnir og góðir borgarar á Akureyri fara fram á, að frmn- 
varpinu sje breytt í verulegum atriðum. Teljum vjer rjett að taka þessar óskir 
að nokkru leyti til greina, og leggjum þvi til, að deildin samþykki eftirtaldar

BREYTINGARTILLÖGUR.

1. Fyrri málsgrein 3. gr. (4. gr. laga 8. okt. 1883) orðist svo:
Kosningarrjett hafa allir bæjarbúar, konur og karlar, sem eru 25 ára 

að aldri og hafa átt lögheimili í bænum 1 ár þegar kosning fer fram, og 
fullnægja að öðru leyti skilyrði fyrir kosningarrjetti til Alþingis.

2. 17. gr. aftur að orðunum »Að öðru leyti« orðist svo:
Bæjarstjórn lætur fram fara leynilega atkvæðagreiðslu kjósenda um, 

hvort bæjarstjóri skuli kosinn í stað bæjarfógeta.
Sje samþykt með meiri hluta greiddra atkvæða, að svo skuli gert, 

ganga 2., 3. og 4. gr. laga þessara í gildi 1. janúar næstan á eftir.

Alþingi, 9. ágúst 1917.

Magnús Torfason, H. Hafstein. Kristinn Danielsson. 
form. og ritari.


